
1. Опис на состојбите во областа и дефинирање на проблемот
1.1 Опис на состојбите
Со Законот за основање на државна комисија за одлучување во управна постапка и постапка од работен однос во втор степен („Службен весник на Република Македонија“ бр. 51/2011; 148/2013; 41/2014; 130/2014 и 53/2016) се уредува Државната комисија за одлучување во управна постапка и постапка од работен однос во втор степен, којашто е надлежна за решавање по жалби против решенија донесени во управна постапка во прв степен од страна на министерствата, другите органи на државната управа, организации утврдени со закон и други државни органи. 
Согласно позитивните одредби од законот, пропишани се условите кои се однесуваат на именување на Претседател и членови на Комисијата. Претседателот и членовите на Комисијата треба да имаат положен психолошки тест, а воедно да поседуваат и еден од меѓународно признатите сертификати за познавање на англиски јазик. Трошоците за полагање на испит за стекнување со сертификати се на товар на кандидатите за членови и за Претседател на Комисијата.
1.2 Причини за проблемите кои се предмет на разгледување
Согласно позитивното законско решение, нецелисходни се барањата за исполнување на посебните услови, односно посебните компетенции како што се меѓународно признатите сертификати за познавање на англиски јазик, што претставува и финансиско оптоварување за кандидатите за Претседател или за членови на Комисијата. Утврдувајќи ги сертификатите како посебни работни компетенции, може да се очекува на јавните огласи да не можат да се пријават кандидати кои се стручни во областа која е релевантна за работното место. 
Во однос на психолошкиот тест, како проблем се наметнува фактот што во Република Македонија не постојат овластени правни лица кои располагаат со соодветен стручен кадар за развивање на соодветни психолошки тестови. 

2. Цели на предлог регулативата:

Цел на Предлог законот за изменување и дополнување на Законот за основање на државна комисија за одлучување во управна постапка и постапка од работен однос во втор степен е да се овозможи и АПТИС како меѓународен сертификат за познавање на англиски јазик да биде доказ за познавање на англискиот јазик, затоа што овој сертификат е признаен секаде, но е и најефтин и најдостапен сертификат за познавање на англиски јазик во Република Македонија. Во однос на психолошкиот тест, истиот е често користена алатка за проверка на психолошките карактеристики на кандидати за определени работни места, но проблем претставува фактот што во Република Македонија не постојат овластени правни лица кои располагаат со соодветен стручен кадар за развивање на соодветни психолошки тестови за секоја различна работна позиција, вклучувајќи ги и избраните и именуваните лица. Предлог законот за изменување и дополнување на Законот за основање на државна комисија за одлучување во управна постапка и постапка од работен однос во втор степен се заснова на истите начела на кои е заснован и Законот за основање на државна комисија за одлучување во управна постапка и постапка од работен однос во втор степен.
3. Можни решенија (опции)
3.1.  Опис на решението „не прави ништо“  

Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот Законот за изменување и дополнување на Законот за основање на државна комисија за одлучување во управна постапка и постапка од работен однос во втор степен. Ова не е прифатлива опција, бидејќи со нејзино одбирање нема да се постигне горенаведената цел.
3.2. Опис на можните решенија (опции) за решавање на проблемот

Предложените решенија предвидуваат: 
· Додавање на АПТИСОТ што е исто така еден од меѓународно признатите сертификати, но е најефтин и најдостапен сертификат за познавање на англиски јазик во Република Македонија, како услов за избор на директор, 
· Се брише психолошкиот тест како услов за избор на претседател или член на Комисијата.
4. Проценка на влијание на регулативата
     Можни позитивни и негативни влијанија од секоја од опциите:

4.1.
Економски влијанија ИМА
· Намалување на финансиското оптоварување на кандидатите за Претседател или членови на Комисијата за полагање на меѓународно признатите сертификати за познавање на англиски јазик.
4.2.
Фискални влијанија -  НЕМА
4.3.
Социјални влијанија - ИМА
· Зголемување на посветеноста кон остварување подобри резултати и подобрување на квалитетот на услугите кон граѓаните и бизнис заедницата преку подобрување на управувањето со институциите.
4.4.
Влијанија врз животната средина - НЕМА
4.5.
Административни влијанија и трошоци 

а) трошоци за спроведување - НЕМА
б) трошоци за почитување на регулативата - НЕМА
5. Консултации

5.1.
Засегнати страни и начин на вклучување
Извршени се консултации со релевантни претставници од институциите од јавниот сектор и следени се јавни дебати по одредени прашања преку користење на електронски интерактивни алатки, како и алатките достапни на порталите ЕНЕР и е-Демократија. 
5.2.
Преглед на добиените и вградените мислења
Од спроведените консултации со релевантни претставници од институциите од јавниот сектор основните забелешки се однесуваа на познавањето на англиски јазик, што се наметнува како услов, но со точно наведени меѓународно признати сертификати, коишто се исклучително скапи, ако се земе предвид неизвесноста во однос на оправданост на трошоците за полагање. Дополнително, генералните забелешки беа насочени кон тоа дека најефтиниот сертификат, којшто исто така е меѓународно признат сертификат за познавање на англиски јазик не е доказ за исполнување на условот. Забелешките за психолошкиот тест дека не постојат сертифицирани правни лица во Република Македонија кои спроведуваат релевантни психолошки тестирања, онака како што наметнува и самиот закон, сугестиите беа овој услов да се отстрани. 
5.3.
Мислењата кои не биле земени предвид и зошто

6. Заклучоци и препорачано решение
6.1.
Споредбен преглед на позитивните и негативните влијанија на можните  решенија (опции)

Решенијата содржани во овој Предлог закон ќе ја поедностават постапката за именување на Претседател и членови на Комисијата, така што ќе се укинат тестовите за проценка на интелектуалниот капацитет и тестот на личност, а ќе се намали и финансискиот трошок во однос на полагање на испити за стекнување на сертификати за познавање на англиски јазик. Проверката на знаењето на странски јазик ќе се може да се врши и со воведување на АПТИСот. 
6.2.
Ризици во спроведувањето и примената на секое од можните решенија (опции)

 НЕМА
6.3.
Препорачано решение со образложение

Се препорачува донесување на Законот за изменување и дополнување на Законот за основање на државна комисија за одлучување во управна постапка и постапка од работен однос во втор степен со цел унапредување на моделот на управување со човечки ресурси, заснован врз компетенции и привлекување и задржување на квалитетни раководни лица во јавнта администрација, со што ќе се подобри квалитетот на услугите кон граѓаните и бизнис заедницата.
7.  Спроведување на препорачаното решение
7.1.
Потреба од менување на закони и подзаконска регулатива во областа или други сродни области 
- Нема
7.2.
Потребни подзаконски акти и рок за нивно донесување
- Нема
7.3.
Органи на државната управа, државни органи и други органи надлежни за спроведување 
- Министерство за информатичко општество и администрација.
7.4.
Активности за обезбедување на ефикасно спроведување на предлогот на закон

- Известување преку веб сајтот на Министерството.
8. Следење и евалуација

8.1.
Начин на следење на спроведувањето 

- Министерството за информатичко општество и администрација ќе биде одговорно за следење на имплементацијата за законските решенија. 
- Државниот управен инспекторат ќе врши надзор врз спроведувањето на законот.
8.2.
Евалуација на ефектите од предлогот на закон и рокови 
Eвалуација на ефектите од предложените решенија ќе биде следена низ следните индикатори:
· Зголемен број на стручни и мотивирани раководни лица, како и компетентна јавна администрација;

· Зголемено задоволство и мотивација за посветеност кон успешно остварување на целите на јавниот сектор;
· Подобрена ефикасност и ефективност при извршувањето на своите надлежности; 
· Намалување на  бројот на заминувања на квалитетни кадри од јавниот сектор и 
· Подобрување на квалитетот на услугите кон граѓаните и бизнис заедницата (поголемо задоволство на граѓаните и бизнис заедницата од квалитетот на услугите).
Изјава од Државен секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот

  Државен секретар                     


                                Датум:___.___.2017 година

